
<<Հակաականային գործողությունների ազգային չափորոշիչները հաստատելու մասին>> ՀՀ կառավարության որոշման 
նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. Որոշման նախագծի 8-րդ հավելվածը չի համապատասխանում ՀՀ Սահմանադրության 83.5-րդ հոդվածի 2-րդ կետի պահանջներին:
2. Նախագիծը չի համապատասխանում <<Պետական ոչ առևտրային կազմակերպությունների մասին>> ՀՀ օրենքի 3-րդ հոդվածի 1-ին մասի պահանջներին, որոնք սահմանում են պետական ոչ առևտրային կազմակերպության ստեղծման նպատակները:

3. Նախագծում առկա են հստակեցման, խմբագրման, պարզաբանման կարիք ունեցող դրույթներ. Մասնավորապես` <<ականազերծող կազմակերպությունը պաշտոնապես ճանաչվում է կոմպետենտ>>, <<կառավարման փաստաթղթերի ստուգում>>, <<անձնակազմի պաշտոնական որակավորումներ>> և այլն:
4. Նախագծի նախաբանում հղում կատարել ՀՀ կառավարության 2013թ. հուլիսի 18-ի թիվ 800-Ն որոշման 105-րդ կետին:
	Ընդունվել է, 8-րդ հավելվածը հանվել է:
Ընդունվել է, նախագծում հավատարմագրման հետ կապված դրույթները հանվել են:

Ընդունվել է, նշված դրույթները խմբագրվել են:

Ընդունվել է:

	2.
	ՀՀ Նախագահի աշխատակազմ
	1. Նախագծի հավելված 3-ով առաջարկվում են եզրույթների սահմանումներ, որոնց կարգավորումներն արդեն իսկ տրված են ՀՀ օրենսդրությամբ` մասնավորապես` օտարում, պայմանագիր, կապալառու: Որոշման կիրառման ընթացքում իրավական տարընթերցումներից խուսափելու նպատակով առաջարկում ենք այդ եզրույթները հանել նախագծից: Միաժամանակ նույն հավելվածում առաջարկում ենք հանել <<հավատարմագրում>> եզրույթը, քանի որ նախագծի հետագա ողջ տեքստում բացակայում է հավատարմագրման որևէ կարգավորում:
2. Անհրաժեշտ է հավելված 3-ում հստակեցնել <<գենդերային ուղղորդում>> եզրույթը, քանի որ սահմանումից հստակ չէ, թե ինչպես է գնահատվելու կոնկրետ գործողությունների վրա տղամարդկանց կամ կանանց ազդեցությունը:
3. նախագծի հավելված 8-ում նշված է ազգային մարմնի կողմից ականազերծող կազմակերպության մոնիտորինգ իրականացնելու նպատակով այլ մարմնին կամ կառույց ներգրավելու մասին, սակայն նախագծի հետագա շարադրանքում բացակայում են այդ կառույցը ներգրավելու ընթացակարգերը և ֆինանսական աղբյուրները:
4. Նախագծում որոշակի գործողությունների կատարման նպատակով սահմանվում են որակավորված մասնագետների առկայության և կազմա-կերպությունների հավաստագրման պահանջ, սակայն սահմանված չեն որակավորման և հավաստագրման չափորոշիչներն ու ընթացակարգերը: Առաջարկում ենք քննարկել որակավորման և հավաստագրման կոնկրետ պահանջների սահմանման հարցը:
5. Նախագծի հավելվածներում <<Հումանիտար ականազերծման և փորձագիտական կենտրոն>> պետական ոչ առևտրային կազմակերպու-թյանը (ԱԳԱՄ) վերապահվում են կանոնակարգեր կամ չափորոշիչներ (նորմատիվ իրավական ակտեր) ընդունելու լիազորություններ (մասնավո-րապես` սահմանել ՊԶՎ օպերատորների որակավորման ազգային չափորոշիչները կամ հաստատել որակի ապահովման և որակի հսկողության չափորոշիչները): Նկատի ունենալով, որ <<Իրավական ակտերի մասին>> ՀՀ օրենքի համաձայն պետական ոչ առևտրային կազմակերպությունները չունեն նորմատիվ իրավական ակտեր ընդունելու իրավասություն, առաջարկում ենք վերանայել վերոնշյալ կարգավորումները և համապատասխան կանոնակարգերի դրույթները նախատեսել նախագծում:
	Ընդունվել է:
Ընդունվել է, 79-րդ ենթակետը խմբագրվել է:

Ընդունվել է, հավելվածը հանվել է:

Ընդունվել է, նախագծի տեքս-տից հանվել են որակավոր-ված մասնագետների առկա-յության և կազմակերպու-թյունների հավաստագրման հետ կապված դրույթները:

Ընդունվել է, նախագծի տեքս-տից հանվել են ԱԳԱՄ-ի կողմից համապատասխան կանոնակարգեր կամ չափո-րոշիչներ ընդունելու հետ կապված դրույթները: 

	3.
	ՀՀ առողջապահության նախարարություն
	1. Նախագծի հավելված 3-ի 44-րդ կետում անհրաժեշտ է <<ախտահանում>> բառը փոխարինել <<ապաբաղարկում>> բառով:
2. հավելված 3-ի 165-րդ կետում <<սպիտակ ֆոսֆոր>> արտահայտությունը շարադրել նոր խմբագրությամբ. <<մաքրած մեղվամոմի կամ պարաֆինի տեսքով, օդում` ինքնաբոցավառվողմ քիմիապես ակտիվ և խիստ թունավոր նյութ, որը կարող է օգտագործվել ծուխը բացահայտելու նպատակով>>:
3. հավելված 22-ի վերնագիրը շարադրել նոր խմբագրությամբ. <<Շների ընդհանուր խնամքի չափորոշիչները և շների պահման սանիտարաանաս-նաբուժական և հակահամաճարակային պայմանները>>:
4. Հավելված 22-ի 48-րդ կետում <<վարակիչ են,>> բառերից հետո տեքստը շարադրել նոր խմբագրությամբ. <<իսկ դրանց մի մասը` համաճարակային ներուժով: Առավել տարածված են աղեստամոքսային համակարգի և թոքերի ախտահարումով ընթացող վարակիչ հիվանդությունները:>>:
5. Նույն հավելվածի 49-րդ կետում <<հիվանդություն է>> բառից հետո <<շների հազ>> արտահայտությունը հստակեցման կարիք ունի, քանի որ հազը հիվանդության ախտանշան է, այլ ոչ թե հիվանդություն:
6. Նախագիծն անհրաժեշտ է համարակալել <<Իրավական ակտերի մասին>> ՀՀ օրենքի պահանջներին համապատասխան:
	Ընդունվել է, կատարվել է փոփոխություն:
Ընդունվել է, կատարվել է փոփոխություն:
Ընդունվել է, հավելված 21-ում կատարվել է փոփոխություն:
Ընդունվել է, հավելված 21-ի 43-րդ կետում կատարվել է փոփոխություն:
Ընդունվել է, հավելված 21-ի 44-րդ կետը խմբագրվել է:
Ընդունվել է:

	4.
	ՀՀ ԿԱ անշարժ գույքի կադաստրի պետական կոմիտե
	Որոշման նախագծի 3-րդ կետով նախատեսվում է, որ ՀՀ ԿԱ անշարժ գույքի կադաստրի պետական կոմիտեն (անվանումը ճիշտ չի նշվել) հակաականային գործողությունների տեղեկատվական կառավարման համակարգի ձևավորման և գործարկման նպատակով “Հումանիտար ականազերծման և փորձագիտական  կենտրոն” ՊՈԱԿ-ին պետք է տրամադրի անհրաժեշտ տեղեկատվությունը՝ ներառյալ Տավուշի մարզի, Գեղարքունիքի մարզի, Վայոց Ձորի մարզի և Սյունիքի մարզի թվայնացված կոորդինատային քարտեզները և այլ փաստաթղթեր: Սակայն հաշվի առնելով <<Գույքի նկատմամբ իրավունքների պետական գրանցման մասին>> ՀՀ օրենքի 75-րդ հոդվածի 4-րդ մասի պահանջները, առաջարկվում է նախագծում լրացնել դրույթ տեղեկատվության տրամադրման վճարի վերաբերյալ, քանի որ ոչ առևտրային կազմակերպությունները չեն ընդգրկվում նշված օրենքով նախատեսված այն մարմինների ցանկում, որոնց կարող է անշարժ գույքի պետական միասնական կադաստրի տվյալների մասին տեղեկատվությունը տրամադրվել անվճար:

Բացի այդ, նույն օրենքի 75-րդ հոդվածի 4-րդ մասով սահմանվում է նաև, որ պետական կառավարման մարմիններին սահմանված կարգով տրամադրված կադաստրային, տեղագրական կամ հողաշինարարական քարտեզները կարող են վերջիններիս կողմից փոխանցվել այլ անձանց միայն ՀՀ կառավարության որոշման հիման վրա, որի դիմաց անշարժ գույքի պետական ռեգիստրին հատկացվում է համապատասխան փոխհատուցում:  
	Ընդունվել է, կետը խմբագրվել է:

	5.
	ՀՀ տարածքային կառավարման նախարարություն

Մարզպետարանների կողմից դիտողություններ չեն ներկայացվել:

Ջրային տնտեսության պետական կոմիտե
	1. Հավելված 22-ի <Կարանտինի պահանջներ> բաժնի 39-րդ կետի <բ> ենթակետում պահանջվում է կարանտինի համար նախատեսված տարածքում ստեղծել առանձին ջրի, ջրահեռացման և կոյուղու համակարգեր: Սակայն որոշման նախագծում չի նշված, թե այդ համակարգերն ում կողմից և ինչ միջոցներով պետք է ստեղծվեն: Միաժամանակ անհրաժեշտ է այդ ենթակետից հանել <ջրահեռացման> բառը:

2. հավելված 29-ի`

ա) <<Ականազերծման մեխանիկական գործողություններ>> բաժնում անհրաժեշտ է հստակեցնել, թե 11-րդ կետի <<դ>> ենթակետում նշված ջրահեռացման համակարգերն ում կողմից և ինչ միջոցներով պետք է ստեղծվեն:
բ) <<Թունավոր և վտանգավոր թափոնների հեռացում>> բաժնում անհրաժեշտ է նախատեսել միջոցառումներ, որոնց իրականացումն ականազերծող կազմակերպության կողմից թույլ չի տա 27-րդ կետում նշված թունավոր կամ վտանգավոր թափոնների անցումը հողի և ջրի մեջ, կամ կապահովի դրանց վնասազերծումը:

գ) <<Աշխատանքային տեղամասեր և ժամանակավոր կառույցներ>> բաժնի 40-րդ կետում <<ջրային>> բառից առաջ լրացնել <<բացառելով>> բառը, քանի որ ՀՀ ջրային օրենսգրքի 1-ին հոդվածի համաձայն ջրային համակարգերը` ջրային ռեսուրսների օգտագործմանն առնչվող հիդրո-տեխնիկական կառուցվածքներն են, որոնց աղտոտումն անթույլատրելի է:
դ) <<Կեղտաջրեր>> բաժնում 5-րդ կետի 2-րդ նախադասությունն անհրաժեշտ է հանել:
	Ընդունվել է, հավելված 21-ի 34-րդ կետը և դրա 2-րդ ենթակետը խմբագրվել են:
Ընդունվել է, հավելված 28-ի նշված ենթակետը հանվել է:

Ընդունվել է, բաժնի 29-32-րդ կետերը խմբագրվել են:

Ընդունվել է, 39-րդ կետը խմբագրվել է:
Ընդունվել է, 47-րդ կետը խմբագրվել է:

	6.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան:
  
	Ընդունվել է ի գիտություն:

	7.
	ՀՀ ազգային անվտանգության խորհրդի քարտուղար
	Դիտողություններ և առաջարկություններ չկան:
  
	Ընդունվել է ի գիտություն:

	8.
	ՀՀ էկոնոմիկայի նախարարություն
	1. Քանի որ ՀՀ կառավարության 17.02.2011թ. N 143-Ն որոշմամբ ստեղծվել է <Հումանիտար ականազերծման և փորձագիտական կենտրոն> պետական ոչ առևտրային կազմակերպությունը և հաստատվել է նրա կանոնադրությունը, առաջարկում ենք`

- նախագծի ամբողջ տեքստում <<Հակաականային>> բառը փոխարինել <<Հումանիտար ականազերծման>> բառերով.

- նախագծի ամբողջ տեքստում <<ականազերծման գործողություններ>> բառերից առաջ լրացնել <<հումանիտար>> բառը,

2. հավելված 1-ի 3-րդ կետի 2-րդ ենթակետում <<նշում և>> բառից հետո հանել <<անհրաժեշտության դեպքում>> բառերը,
3. հավելված 1-ի 3-րդ կետի 5-րդ ենթակետում <<հակահետևակային և,>> բառից հետո լրացնել <<հակահրասայլային>> բառը, <<այսուհետ  ՀՀԱ (Հակահետևակային ական) և,>> բառից հետո ավելացնել <<ՀՀԱ (Հակահրասայլային ական)>> բառը:
4. Նախագծում բացակայում է հրասայլային ականի վերաբերյալ տեղեկատվությունը, ուստի առաջարկում ենք նախագծում ավելացնել վերոգրյալ ականի վերաբերյալ համապատասխան սահմանում:

5. Հավելված 1-ի 4-րդ կետում ավելացնել նոր պարբերություն հետևյալ բովանդակությամբ.
- Ելնելով միջազգային մարդասիրական հիմնարար սկզբունքներից հումանիտար գործողությունների ազգային չափորոշիչներից է տարածաշրջանում, այդ թվում ԼՂՀ-ի տարածքում, հումանիտար ականազերծումների գործողությունների իրականացումը:

6. Հավելված 3-ի 1-ին կետի 9-րդ ենթակետում <<ականապաշտպանիչ սարք`>> բառից առաջ ավելացնել <<ականազերծումից>> բառը, քանի որ այդ սարքը նախատեսված է հակառակորդի կողմից ականի ականազերծման ժամանակ ականի պայթեցման համար, ականի շարժի կամ հեռացման դեպքում, առաջացնում է ականի գործարկում և տեղի է ունենում ականի պայթուն, պատճառելով կենդանի ուժի կորուստ:

7. Հավելված 3-ի 1-ին կետի 74-րդ և 78-րդ ենթակետերով սահմանված են նույն <<պայթուցիկ նյութեր>> անվանումը` տարբեր մեկնաբանություննե-րով, առաջարկում ենք սահմանումը շարադրել մեկ կետով:

8. Նույն հավելվածի 115-րդ կետում առաջարկում ենք <<ական`>> բառից հետո <<զինամթերք>> բառը փոխարինել <<պայթուցիկ նյութով լիցքավորված սարք>> բառերով: 
	Նախագիծը ներկայացվել է ՀՀ կառավարության 18.07.2013թ. N 800-Ն որոշման 105-րդ կետով նախատեսված վերանագրով և բովանդակությամբ, բացի այդ, մարդասիրական ակա-նազերծումը հակաականային գործունեության մի մաս է:
Ընդունվել է, նշված բառերը հանվել են:

Ընդունվել է, 5-րդ ենթակետը խմբագրվել է:

Ընդունվել է, 3-րդ հավելվածի 1-ին մասի 11-րդ կետը խմբագրվել է:

Հավելված 1-ի 8-րդ և 9-րդ կետերում և ընդհանրապես նախագծում սահմանված ականազերծման գործողու-թյուններն իրականացվելու են ՀՀ և ԼՂՀ տարածքներում:
Ականների տեղաշարժ կամ դրա նկատմամբ ցանկացած այլ գործողություն կարող է կատարվել ոչ միայն ակա-նազերծման շրջանակներում, բացի այդ միջազգայնորեն ընդունված է ներկայացված տերմինը: 

Ընդունվել է մասամբ, 74-րդ կետը խմբագրվել է:

Ընդունվել է, կատարվել է փոփոխություն:

	9.
	ՀՀ բնապահպանության նախարարություն
	1. Հավելված 3-ի 71-րդ կետը ձևակերպել հետևյալ բովանդակությամբ. <<շրջակա միջավայրի վրա ազդեցության գնահատում` հակաականային գործունեության համատեքստում` շրջակա միջավայրի վրա նախատեսվող գործունեության ազդեցությունը սահմանելու, կանխելու, գնահատելու և մեղմելու գործընթաց, որն իրականացվում է մինչև որոշումների կայացումը և պարտավորությունների ստանձնումը,>>,

2. Հավելված 3-ի 1-ին կետում հստակեցնել <<պայթուցիկ նյութեր>> հասկացությունը, որի սահմանումը տարբեր բովանդակությամբ բերված է 74-րդ և 78-րդ ենթակետերում:
	Ընդունվել է, 71-րդ կետը խմբագրվել է առաջարկվող տեսքով:
Ընդունվել է, 74-րդ կետը խմբագրվել է:


Տ Ե Ղ Ե Կ Ա Ն Ք
<<Հակաականային գործողությունների ազգային չափորոշիչները հաստատելու մասին>> ՀՀ կառավարության որոշման նախագծի առնչությամբ շահագրգիռ մարմինների կողմից տրված ազդեցության գնահատման եզրակացությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն 

	Նախագիծը կոռուպցիոն գործոն չի պարունակում:
	Ընդունվել է ի գիտություն:

	2.
	ՀՀ էկոնոմիկայի նախարարություն
	Նախագծի ընդունմամբ մրցակցության միջավայրի վրա ազդեցություն չի ունենա:
	Ընդունվել է ի գիտություն:

	3.
	ՀՀ ֆինանսների նախարարություն
	Նախագծի` բյուջետային բնագավառում կարգավորման ազդեցության գնահատում իրականացնելու վերաբերյալ եզրակացություն կարող է ներկայացվել ՀՀ կառավարության 05.04.2012թ. նիստի N 13-րդ արձանագրության 1-ին կետով հավանության արժանացած իրավական ակտերի նախագծերի մշակման մեթոդական ցուցումների 337-րդ կետով սահմանված ձևաչափով տեղեկանքի և անհրաժեշտ հաշվարկ-հիմնավորումների, իսկ կոնկրետ թվային գնահատականի անհնարինության դեպքում` նույն ցուցումների 341-րդ կետով սահմանված համապատասխան վերլուծության առկայության պարագայում:
	Ընդունվել է ի գիտություն: Քանի որ պետական կամ տեղական ինքնակառավար-ման մարմինների բյուջեների վրա նախագծով նախատեսված կարգավորման ազդեցության կոնկրետ թվային գնահատա-կան ստանալը հնարավոր չէ, նախագծին կից ներկայացվում է պետական կամ տեղական ինքնակառավարման մարմին-ների բյուջեների եկամուտների և ծախսերի ավելացման կամ նվազեցման վերաբերյալ համապատասխան տեղեկանք:

	4.
	ՀՀ բնապահպանության նախարարություն
	1. Նախագծի ընդունման արդյունքում մթնոլորտի, հողի, ջրային ռեսուրսների, ընդերքի, բուսական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա: Որոշման նախագծի ընդունման դեպքում կստեղծվեն հողի աղտոտման նվազեցման, ընդերքի անվտանգության, հողի լրացուցիչ օգտագործման պայմաններ:
	Ընդունվել է ի գիտություն:

	5.
	ՀՀ առողջապահության նախարարություն
	1. Նախագծի ընդունումը դրական ազդեցություն կունենա հանրային առողջության վրա, քանի որ կնպաստի ականների, պայթուցիկ մնացորդների պայթյունների հետևանքով առաջացող տրավմատիզմի կանխարգելմանը:
2. Նախագիծը չընդունվելու դեպքում առողջության բնագավառի վրա ազդեցություն չի ունենա:

3. Համեմատական վիճակագրական տվյալներ կարգավորվող հարաբերությունների վերաբերյալ առկա չեն:

4. Նախագծի կիրարկման արդյունքում կանխատեսվող հետևանքները գնահատելու ժամկետը` որոշումն ուժի մեջ մտնելուց 5 տարի հետո:
	Ընդունվել է ի գիտություն:

	6.
	ՀՀ աշխատանքի և սոցիալական հարցերի նախարարություն
	Նախագիծը`

ա) ռազմավարական կարգավորման ազդեցության տեսանկյունից ունի չեզոք ազդեցություն.
բ) շահառուների վրա կարգավորման ազդեցության տեսանկյունից` դրական ազդեցություն:
	Ընդունվել է ի գիտություն:


